
Umi

Nchocha a na-enyocha mmetuta ikuziri umuakwukwo sekondiri maka akuko eluigwe
na ala ndji Igbo (Igbo cosmology) di ka otu n’ime uzo isi chekwaa amamihe omuma
omenaala, ukpuru ndy, na njirimara nke ndi Igbo Naijiria. O na-akowa echiche
gbasara eluigwe na ala ndj Igbo n’etiti mkparitauka doro anya gbasara imuta
omenaala, asusu, na inyefe omenaala site n’ogbo ruo n’ogbo. Site n'uzo
nchoputa ejikoro onu (ajuju onu, nyocha klasi, nyocha nkuzi na inyocha mmemme
omumu), nchocha a na-atu aro uzo a ga-esi tinye ihe metutara eluigwe na ala n'ime
ihe omumu oge ugbu a. Nchocha a na-akowa uru ndi ahu a tury anya n'ebe
umuakwukwo na oha obodo no, ma na-akpoku ka eleba anya n'ihe isi ike nwere ike
iputa (dika ime ka o buru ihe omumu n’ulpakwukwo, njikere ndi nkuzi, na esemokwu
nwere ike jputa n’etiti okwukwe di iche iche). Onye nchocha turu aro site n'inye
ndumodu bara uru nyee ndi na-agbazi korikulum omumu, ndi nkuzi, na ndi na-eme
iwu, ka ha jiri mmuta gbasara omenaala mee ka ichekwa omeanala buru ihe na-adigide
adigide.

Mkpalite Okwu (Keywords): Eluigwe na ala ndi Igbo, ichekwa omenaala, omuma
omenaala, mmuta sekondiri, njirimara.
Influence of Teaching Igbo Cosmology in Secondary Schools for Cultural Preservation

Abstract

This paper examines the influence of teaching Igbo cosmology in Nigerian secondary
schools as a strategy for preserving cultural knowledge, values, and identity. It situates
Igbo cosmology within broader discussions of indigenous knowledge systems, language
education, and cultural transmission. Using a mixed-methods research design
(surveys, interviews, classroom observation, and curriculum analysis), the study
proposes ways to integrate cosmological content into existing curricula, identifies
likely benefits for learners and communities, and addresses potential challenges
(curricular overload, teacher preparedness, and possible tensions with religious
pluralism). The paper concludes with practical recommendations for curriculum
developers, teacher educators, and policymakers to harness cultural education for
sustainable cultural preservation.

Keywords: Igbo cosmology, cultural preservation, indigenous knowledge, secondary
education, curriculum integration, identity.

Ntoala
Omenaala bu ihe na-akowaputa ndu mmadu n"uzo zuru oke n’ime ndu ndi Igbo. QO na-agunye
okwukwe, ezi akparamagwa, asusy, na nghota mmadu banyere uwa na ihe di n’ime ya.

N’echiche ndi Igbo, uwa abughi naani ihe a na-ahu anya, kama o bu usoro jikotara mmadu
na mmuo n’okpuru ochichi Chukwu, onye kere ihe niile (Uchendu, 1965; Nwoga, 1984). Igbo
kosmoloji bu ihe e ji ghota odidi uwa na mmadu bu isi ihe nduzi nke ndy, nke na-achikwa ezi
omume, mmekorita mmadu na ibe ya, na uzo ndu niile.

Tupu mbata okpukpe ndi Ocha na ochichi ndi Britain, ndi Igbo nwere usoro omumu nke ha
n'usoro omenaala, nke na-agunye ikuziri umuaka ih gbasara Chukwu, Chi, Ani, na mmuo
nna ochie site n’akuko ifo, ilu, egwu, na emume. Usoro a mere ka umuaka muta idinotu, inwe
ekele, na imata njiko di n’etiti mmadu, mmuo, na ihe ndi gara aga. N’echiche a, omumu
abughi naani ihe a guru n’akwukwo, kama ¢ bu akuku ebimndu kwa ubochi.

Ma mgbe ochichi colonial biara, usoro omumu ndi a gbanwere kpamkpam. Ulpakwukwo
colonial na okpukpe ndi Ocha kporo echiche na nghota kosmoloji ndi Igbo “ugha” na ihe
jogburu onwe ya. N’ihi nke a, otutu ndi Igbo malitere ihapu omenaala ha n’echiche dika uzo
mmepe. Usoro omumu ohuu weputara echiche Europe dika eziokwu zuru oke, mee ka
agumakwukwo ghoo ihe e ji enweta ego kama ibu ihe e ji amu omume na ogugu isi banyere
ndu.

N’oge ugbu a, otutu uloakwukwo di na Naijiria, tinyere ndi di n"Ala Igbo, ka na-eji usoro
omumu Europe, nke anaghi enye ohere maka nghota kosmolgji Igbo. Nke a emeela ka umu
akwukwo puta n'ulo akwukwo na-enweghi nghota gbara mgborogwu maka omenaala ha
maobu nghota banyere ihe mere obodo ha ji di ka ¢ di taa (Eze 2022). Ozokwa, odida a butere
ndaghachiazy amamihe gbasara odinaala na asusu Igbo n’onwu.

N’afo ole na ole gara aga, UNESCO (2003) na ndi oka mmuta n’Africa kporo oku ka
eweghachite ihe omumu odinaala n’agumakwuykwo, maka na omenaala bu isi nchekwa
njirimara na mmepe mmadu. A na-ekwusi ike na agumakwukwo kwesiri ijikota ihe omuma
odinaala iji kwado idinotu, idinudo, na mmepe na nsgpuru omenaala (Nwala 1985). N’ebe a,
omumu Igbo kosmoloji n'ulo akwukwo sekondiri di ezigbo mkpa maka ichekwa omenaala
na asusu Igbo, maka na ¢ bu n’oge a ka ndi ntorobia na-amutakwa onodu ha na odinaala ha
(Eze& Ewelum 2022).

Igbo kosmoloji kowara na uwa nwere akuku abuo: uwa anu ahu (uwa mmadu bi) na ywa
mmuo (ebe chi na arusi no). Chukwu bu Chineke kacha elu, onye nyere chi na arusi ikike iji
lekota uwa (Nwala, 1985). Ndi Igbo kwenyere na ndu anaghi akwusi n'onwy, kama na
mmadu na-aloghachi n"uwa site n’ilgp uwa; nke a na-akuziri mmadu idi gcha n’'omume, n’ihi
na omume niile nwere ihe na-esote ya n'uwa 0zo (Nwaozuzu 2007).

N’agbanyeghi uru a niile, nchoputa gosiri na otutu akwukwo mmuta di ugbu a na Naijiria
anaghi enye ohere zuru oke maka amamihe ¢dinaala. Ndi nkuzi na ndi mmebe korikulum
na-eleghara kosmoloji Igbo anya, ebe otutu n’ime ha amaghi ihe gbasara ya nke oma
(Oluwole, 1999). Otuty ndi nkuzi enweghi amamihe zuru oke gbasara kosmolgji ndi Igbo,
maka na agumakwukwo ndi nkuzi a na-enweta anaghi ewere omenaala di ka akuku di mkpa,
otuty n'ime ha amaghi ka e si ejikota amamihe ¢dinaala n'ime ngalaba omumu Civic
Education, Social Studies, magbu Religious and National Values (Eze 2022). Nke a na-eme ka
nkuzi ghara idi omimi, maka na ha anaghi enye umuakwukwo nghota zuru oke gbasara

odinaala ha. Site n “uzo di etu a, umuakwuykwo na-ahuta omenaala ha dika ihe ochie enweghi
uru n‘'uwa taa.

Itinye kosmoloji Igbo n"agumakwukwo sekondiri nwere ike igbochi odida omenaala, kwado
asusu Igbo, ma wulite mkpuru obi onye Igbo n’etiti ndi ntorobia. N"agbanyeghi nkwuputa
UNESCO na ndi oka mmuta Africa maka mkpa igbakwunye amamihe odinaala
n’agumakwukwo, otutu ihe mgbochi ka na-egbochi mmejuputa ya. Otu n’ime ihe kpatara ya
bu na usoro agumakwukwo di ugbu a na Naijiria ka na-adabere n’ihe e guzobere n’oge
ochichi colonial (Fafunwa, 1974). Uloakwukwo anaghi enye umuakwukwo ohere iji muta ihe
gbasara akuko odinaala, kosmolgji, magbu usoro nghota nke ndi nna ochie. Nke a butere
odiiche n’etiti ihe a kuziri umuakwukwo na ihe obodo ha na-asopuru. Qzokwa, mmetuta
“globalization” na mgbasa 0zi uwa emeela ka umu Igbo na-ebu uz¢ nakwere echiche mba ozo
karia nke obodo ha (Ezeani 2017). Na ngalaba agumakwukwo, a na-ahu na umu akwukwo
na-eleghara ilu, akuko ifo, na emume odinaala anya, ebe ha na-ahoro ihe oyibo ma were ya
dika akara nke mmepe na awamanya. Nke a butere mmebi njirimara na onwu asusu na
omenaala Igbo.

O bu ihe ndi a mere na ¢ di mkpa ka eweghachite ihe omumu kosmolgji Igbo n"ulpakwukwo
sekondiri. N"agbanyeghi na Civic Education na Religious and National Values nwere akuku
metutara ezi akparamagwa na ezi ndu, ha enweghi nghota omimi nke ihe ndi Igbo kwenyere
banyere ndy, chi, na ywa mmuo (Nwala, 1985; Mbiti, 1969). Nkwado kosmoloji Igbo
n’agumakwukwo ga-eme ka umuakwukwo ghota na agumakwukwo abughi naani maka oru
ego, kama ¢ bu uzg imeziwanye omume na akparamagwa, nkwanye ugwu na njikog mmadu
na ndi 0zo.

Ihe omumu a tosiri igunye iko akuko omenaala, ilu, egwu, na omumu metutara mmuo na chi.
Nke a ga-eme ka umuakwukwo muta imata onwe ha, kwanyere odinaala ugwu, ma nwee
ntukwasi obi na njirimara ha. O buru na e ji kosmolgji Igbo mee ihe omumuy, ¢ ga-enye aka
gbochie odida omenaala, kwado asusu Igbo, ma wulite obigpma na mmuo mmekorita n’etiti
umu ntorobia (Eze Ewelum 2023).

Nsogbu Nchocha

N’agbanyeghi na omenaala na ¢odinaala ndi Igbo ka bu ihe di ndu ma baa uba n’otuty akuky,
e nwere nnukwu ndoghachiazy n’amamihe umuakwukwo oge ugbu a gbasara odinaala,
okachasi n’etiti ndi ntorobia nke na-etinyekari oge ha n'ime gburugburu ebe a na-asu Bekee.
Ulgakwukwo sekondiri bu otu n'ime ebe e si akwalite agwa na omumu ihe n’etiti umuaka,
gbasara okpukpe na echiche nke kosimoloji Igbo anya, mana ufodu n’ime akwukwo omumu
ha anaghi ewebata nkuzi gbasara ndu mmadu n"uche ndi Igbo, mmekorita mmadu na chi, na
nghota banyere uwa na mmuo. O buru na ejighi usoro nkuzi ziri ezi iji akuzi kosimoloji Igbo,
e nwere ike inwe ndaghachi azu n’inyefe ¢odinaala ndi a n’ogbo ndi na-abia nke putara
umuaka ichefu omenaala, asusy, na nkwenye. Nsogbu nchocha a na-eleba anya ka usoro ikuzi
kosimolgji Igbo n"ulpakwukwo sekondiri ga-esi nye aka igbochi pnwuy amamihe odinaala ndi
a. Nke a na mere na ihe nsogbu nchocha a na-atule bu: Olee ka imu na ikuziri umuakwukwo
sekondiri kosimolgji Igbo n"ulo akwukwo ga-esi buru uzo di ire ichekwa omenaala, ma mee
ka umuakwukwo nwee nghota, nkwanye ugwu, na njiko siri ike na odinaala Igbo?

Ntuleghari Agumagu Maka Imu kosmoloji ndi Igbo n"Uloakwukwo Sekondiri Di Ka Uzo
Ichekwa Omenaala

Omenaala bu obi ndu ndi Igbo; ¢ na-akowa uzo echiche, okwu, iku ala,agwa na omume oma.
N’ime omenaala ndi a ka Igbo kosmolgji na-akowa echiche gbasara Chukwu, mmuo, ndichie,
uwa mmug, na mmekorita mmadu na ndi nna ochie. Imu kosmolgji n"ulpakwukwo sekondiri
bu uzo isi chekwaa ihe ndi a site n"'omume, asusy, na uzo ndu. Ya mere, imu cosmology
n’asusu Igbo n’onwe ya bu uzo igbanwe echiche na ime ka ndi Igbo ghota onwe ha dika ndi
nwere mmalite na odibendi puru iche.

Igbo kosmoloji dika Uzo Nchekwa Omenaala

Igbo kosmoloji na-akowa nghota ndi Igbo banyere eluigwe na ala, Chineke, na mmuo ndi 0zo
na-achi uwa. Q bu usoro echiche nke na-enye nghota ka mmadu si jikota na chi ya, ka uwa
anu ahu si ejiko na nke mmuo, na ka e si eji nke a akuziri mmadu omume gma (Okere, 1983;
Arinze, 1970). Ndi Igbo kwenyere na mmadu bu ihe mejuputara anu ahu na mmuo, na chi ya
bu onye ndu ya n'uzo ndu niile. Ihe a na-eme ka ndu mmadu buru ihe di nsg, na omume oma
buru uzo ikpalite idi n"udo na idi n’otu n'ime oha mmadu (Ani, 2002; Nwoga, 1984).
Kosmoloji Igbo bu usoro echiche nke na-akuziri mmadu mmekorita n’etiti mmaduy, chi, na
uwa. Q bu usoro mmuta na-ezube izylite agwa oma, ihunanya n’obodo, na nkwanye ugwu
nyee ndichie na Ala. Eze (2022)gbakwunyere na echiche omenaala ndi Africa nwere ike ibu
isi mmalite “philosophical reawakening’’ nke Africa n"usoro mmuta.

Kosmoloji Igbo na-akowa ka mmadu si ebi ndu kwekoro n’iwu Chineke na nke Ala, ma na-
eme ka agwa mmadu buru ihe omumaatu nke ezi omume. Q bukwa isi nchekwa omenaala,
maka na o na-ejikota nkwenye, omume, nkwanye ugwu, na mmekorita mmadu na ibe ya
n"usoro ndu nke Igbo.

Ichekwa Omenaala Ndi Igbo N’oge ugbu a Site na Nkuzi Asusu

Asusu bu uzg kachasi mkpa e si echekwa omenaala. Asusu Igbo n’echiche kosmoloji metutara
Chi, Ani, Ofo, Ikenga, na Ndichie. Okwu ndi a anaghi enwe ntughari n’asusu 9zo n’enweghi
imefu ihe omimi ha. UNESCO (2003) kwuru na ichekwa ihe ndi a di mkpa n’usoro ‘intangible
cultural heritage” O bu ngwa oru e ji enye aha, kowaa ihe, ma zipu echiche. Di ka UNESCO
(2019) siri kwuo, “0 buru na asusy mmadu alaa n’iyi, omenaala ya na-eso ya alaa.” Nke a na-
egosi na imu kosmoloji n'asusu Igbo na-enyere umu akwukwo aka ighota ihe omimi di
n’asusu ahuy, dika okwu, ilu, na nkowa nke enweghi ike iji asusu 0z¢ kowaa nke oma. Ufodu
omumu (Nwaozuzu, 2007; Obi, 2018) gosiri na imu akuko maka chi, mmuo, na eluigwe na ala
na-asu asusu Igbo na-akwalite mmasi umuakwukwo n’asusu nna ha. Nke a na-eme ka ebelata
nsogbu ntughari asusy, nke bu onodu umuaka na-ahapu asusu ha maka mmetuta asusu mba
0z0. N’echiche a, imu kosmologji abughi naani maka okwukwe, kama ¢ bu uzo isi mkpalite
nkwanye ugwu n’asusu na omenaala. Q na-eme ka umuakwukwo ghota njirimara ha dika
ndi Igbo ma weputa onwe ha n"uzg ziri ezi n'ime uwa oge ugbu a. N’oge ogbaraghuu ugbu
a, teknuzu na mgbasa ozi emeela ka otutu ihe odinaala kwusi idoro mmasi umuaka.
N’agbanyeghi nke ahy, UNESCO (2020) kporo oku ka ejikota omenaala na teknuzu imee ka
ndi ntorobia muta omenaala ha site n'uzo oge a. Nnamani (2016) kwuru na e nwere ike ijiko
imu kosmoloji na ICT (Information and Communication Technology) site n’iji onyonyo vidio,
ihe oyiyi, na akuko mmuta dijitalu na-aru oru. N'omumaatu e nyere n'ulpakwukwo Nsuka,
Nnamani (2022) gosiri na iji ngwa Igbo Heritage App nyere umuakwukwo aka ighota kosmoloji
n'uzo doro anya ma maa mma. Nke a na-egosi na teknuzu bu uzo ohuu eji eme ka omenaala

di ndu. Ozokwa, itinye kosmoloji n‘ihe omumu uloakwukwo na-akwalite mgborogwu
nkwanye ugwu, ezi omume, na mmuta metutara ihe kpatara uwa ji di otu a.

Itinye omenaala n'ulpakwukwo bu uzo ikwado mmuta nwere mgborogwu. Ezeanya-Esiobu
(2019) kwadoro na umuakwukwo na-amuta ihe nke oma mgbe omenaala jikotara na usoro
agumakwukwo. Q bu ezie na e nwere ihe mgbochi dika ndiiche okwukwe n” usoro akwukwo,
uru mmuta omenalaa na-enyekari nsogbu ndi ahu.

Njiko Igbo kosmoloji na Mmepe Uwa Oge Ugbu a

igbochi omenaala ila n’iyi. Maka ndi Igbo, nke a putara na imu kosmolgji tosiri itinye teknuzu
dika vidio, Virtual Reality, na ihe oyiyi dijitalu n’oru. Site n'uzo di etu a, umuakwukwo ga-
amuta ihe gbasara Chineke, chi, mmuo, na uwa ndi nna ha n"uzo di ndy ma na-adoro mmasi.
Omumu kosmolgji na-akwalite ezi omume, igudosi ike n’ezi ihe, na nkwanye ugwu, nke bu
isiokwu n’izuylite ezigbo onye ndu n’oha mmadu (Okonkwo, 2015; Nnamani, 2022). Maka nke
a, Igbo kosmolgji abughi naani ihe banyere okwukwe ¢dinaala, kama ¢ bu uzo e si edobe
mkpuruobi na uche onye Igbo.

Nchoputa Maka ihe na-ebute Ndoghachiazu

Otutu ihe na-egbochi itinye kosmoloji n"ulpakwukwo sekondiri Naijiria. Okonkwo (2015)
kowara na isiokwu na-eme ka o sie ike itinye omenaala na ndiiche okwukwe n’etiti ndi otu
Kraist na ndi kwenyere n’'omume ¢dinaala na-akpalite esemokwu banyere ihe etosiri ikuziri
umuaka. Obi (2018) kwukwara na otutu ndi nkuzi enweghi omumu zuru oke gbasara
omenaala, nke na-eme ka ha ghara idi njikere ikuzi ihe di ka kosmoloji. Eze (2021) kowara na
ndi nne na nna na-aty egwu na imu kosmoloji nwere ike ibu isonye n” okpukperechi ¢zo.

N’agbanyeghi nke a, Dewey (1938) turu aro na mmuta toisiri isi n’omenaala puta, maka na
mmuta enweghi mgborogwu n’omume mmadu anaghi enye nghota zuru oke maka ebimndu.
Goomenti na ulpakwukwo tosiri ikwadebe ndi nkuzi nke oma, ma weputa akwukwo dabara
adaba, ma nkwado maka omumu gbasara omenaala n"'usoro mmuta agumakwukwo.

Atutu Mmughari Thiong (1986) gosiri na ikuzi asusu na omenaala Africa bu uzo isi gbanwee
usoro mmuta nke nwere ike ime ka mmadu ghota onwe ya. Imu kosmoloji n"asusu Igbo nwere
ike inye umuakwukwo ohere imu ihe sitere n’omume ha.

Social Power Theory (1959) mere ka e nwee nghota zuru oke maka ndi isi odinaala, ndi
ndichie, na ndi otu omenaala dika Umuada na Nze na Oz si enweta ikike site n’aka ndi obodo.
Ufodu n’ime ikike a bu nke e nyere ha site n"'emume ¢dinaala (legitimate power), ufodu bu
nke sitere n"amamihe (expert power), ebe ufodu bu nke sitere n’'okwukwe na ntukwasi obi
obodo nyere ha (referent power). Q buru na akuzibe ihe ndi a n'ulo akwukwo, umuakwukwo
ga-amuta ihe gbasara ichi obodo, ikwanyere ndi isi ugwu, na uzo e si eme udo n"usoro ndu
ndi Igbo.

Nchoputa

Nchoputa egosila na ikuziri umuakwukwo maka kosmoloji na-emetuta echiche ha banyere
omenaala n'ulpakwukwo sekondiri dika uzo di ire maka ichekwa omenaala, asusu na
njirimara ndi Igbo. O na-eme ka umuakwukwo nwee ohere ighota mmalite na ihe kpatara

odibendi ha. Nke a ga-eme ka ha nwee mmetuta na-agba ha ume ikpa agwa di mma, ma na-
eme ka ha nwee okwukwe maka ihe ha bu. nwee nkwanye ugwu maka ihe nna ha ochie mere,
ma nwee ume isonye n’oru odinaala dika egwu, omenaala iri ji, na emume omumu. Qzokwa,
0 na-eme ka ha nwee echiche njirimara na ha bu akuku nke obodo nwere ihe puru iche e ji
mara ha. Otutu ndi odee mere ka o doo anya na kosimglgji Igbo abughi naani ihe gbasara
ofufe maobu mmug, kama ¢ bu usoro ggugu isi na echiche nke na-akowa mmekorita di n’etiti
mmaduy, ihe okike, na Chukwu (Onye Okike nile). Okere (1983) na Nwoga (1984) kwuru na
kosimolgji Igbo bu aku na uba nke amamihe, ezi omume, na echiche nke na-edobe mmadu
n’ime njikota na udo n’obodo. Otutu afo gara aga, okpukperechi ndi oyibo na agumakwukwo
nke ala 9z¢ emeela ka otutu ihe n"omenaala Igbo, tinyere asusu na echiche odinaala, laa azu.
Umuakwukwo na-amuta ihe gbasara agwa oma, ilu, akuko ifo, na nkwenye gbasara uwa
mmuo, ihe ndi a niile na-akwalite nghota ha gbasara ezi omume, mmekorita mmadu, na ibi
ndu ziri ezi. UNESCO (2003) na National Policy on Education (2013) kwuru na ¢ di mkpa ka
etinye asusy mpaghara na ihe omuma ¢dinaala n'ime akwukwo omumu iji gbochie onwu
omenaala, nke ga-eme ka umuakwukwo nwee odibendi nke ha, ma kwalite mgbako uwa site
n’ikwanyere gdinaala na nkwenye ndi 0zo ugwu. Nke a na-esochi echiche UNESCO (2003,
2019, 2020) nke na-akwado “Education for cultural sustainability” na idi n’otu asusu na
omenaala ha.

Mmechi

Nchoputa gosiri na ikuzi kosimoloji Igbo n"ulpakwukwo sekondiri nwere nnukwu uru na
ichekwa njirimara, asusy, na agwa gma ndi Igbo. Kosimoloji, dika egosiputara, abughi naani
ihe mmuo, kama o bu usoro agumakwukwo na nka amamihe nke na-akowa onodu mmadu
n'uwa, na-akuzi ezi omume, inwe udo n’etiti mmadu na chi ya. Umuakwukwo nwere ohere
imuta inwe nsopuru ndi okenye, idi n’otu, ikuziri ezi omume, ihu n’anya ihe okike, na
nkwenye gbasara mmekorita mmadu na mmuo,nke bu uzo isiokwu jikoro gmumu odinaala
na omumu oge ugbu a. N’ikpeazy, nchoputa gosiri na ichekwa omenaala site
n’agumakwukwo bu usoro zuru oke, nke jikotara ihe imuta gdinaala na nke ohuy, enweghi
ntunyere na nke o nwere nke ka di elu. Nke a bu uzg isi chekwaa omenaala Igbo n'ime uwa
oge ogba ohuu na-agbanwe ngwa ngwa.

Aro

Site na nchoputa e mere, onye nchocha tury aro ndi a:

1. A ga-etinye ihe gbasara kosimolgji nke metutara okwukwe, ukpury omume na ihe omimi
ndi Igbo n"akwukwo omumu sekondirij site n’oru NERDC iji mee ka umuakwukwo
ghota omenaala ha n'uzo sayensi ma nwee nkwanye ugwu n’ibu ndi Igbo.

2. Izulite ndi nkuzi maka ihe gbasara omenaala Igbo, ka ha nwee ikike ikowa kosimoloji

nke oma n’enweghi ntupo.

3. Igunye ndi okenye na ndi ndichie nwere amamihe gbsara odinaaala, ndi dibia, na ndi na-
ede akuko omenaala ka ha bia n'ulpakwukwo maka ikuziri umuakwukwo maka
amamihe na ndu omenaala.

4. Jkwadebe ihe ndeko na akwukwo kowara kosimoloji Igbo n'udi vidio, na ndeko olu
gbasara akuko ifo na ihe omimi ndi Igbo iji echekwa amamihe ndi nna ochie ma mee
ka o buru ihe omumu.

5. Ime ka agumakwukwo buru uzo ikpalite omenaala site n'imeputa omenaala, egwuregwu
na asompi okwu Igbo iji mee ka ymuakwukwo nwee mmasi n’asusy na omenaala ha.

6. Ikwalite nkwado ochichi na iwu ichekwa omenaala site n"ulo omeiwu kwesiri imeputa
iwu na ego puru iche n'ime TETFund ma ¢ bu Cultural Heritage Funds maka ikwado
itinye omenaala n’agumakwukwo.

7. A ga-emeputa “Centre for Igbo Cosmological Studies and Cultural Pedagogy “ na Mahadum
ndi South-East maka igbazi nchoputa na omumu omenaala.

8. lkwalite mmekorita n’etiti ndi nne na nna, ndi ochichi obodo, na ndi nkuzi iji mee ka
omumu omenaala buru ihe njikota na ndu mmadu.

